
2 Timotius
Sasuri Paulus ka dua
hia angalai na Timotius

Lii maho'o

1-2 Timotius dhu be'a!

Sasuri ne neti ja'a, Paulus, dhu Ama Lamatua
mesa Na hag'e nare j'aj'i dhéu pajuu-paleha
Yesus Kristus. Ra pua ja'a ho laku lole néeti
mamuri dhu leke, dhu Lamatua moa le hia dheu
aa'i-aa'i dhu parcaya Yesus Kristus.

Timotius! Eu dhu j'aj'i le sémi ana ja'a. De
ja‘'a manengi séna ka Ama Lamatua déenge Ketu
edhi, Yesus Kristus, sue éu, pad'elo d'ara hua iia
Ra mi éu, aa hia eu mamuri denge mera-milu.*

Paulus manéngi makasi mi Ama Lamatua

3 Méu-meda ja'a sabaj'a hia eu. Ja'a manéngi
taruu makasi mi Ama Lamatua, lula eu madhutu
taruu Ne. Eu me'a! Ja'a sab'a hia Nengu dénge
d'ara mola-meci, éci ééna ka dhu beéi-baki edhi
sera sab'a hia Ne.

4Ja'a sanéd'e lod'o edhi pacéri uru eéna, éu
pahaa éi madha. Neti éena ka, ja'a neo titu kéna
paraga hari dénge eu, séna ka d'ara ja'a karej'e.

5> Ja'a ngee kédhi uru éena, lod'o eéu heka
parcaya tare'a Lamatua Yesus. Parcaya semi
eena na dhu amo le etu d'ara bei mu Luisa denge

ina mu Yunike. Aa ja'a ke'a meu, na, parcaya
semi éeéna muri le etu d'ara éu kahei.»
Paulus maneéngi Timotius séna ka pake
karunya dhu Lamatua hia
6 Uru eena, lod'o dhu ja'a bane ai étu ketu eu
aa sabaj'a hia eu, lod'o ééna kaheéi Lamatua hia
karunya mi éu, séna ka eu bisa sab'a hia Ne. De
ne'e ne, ja'a manengi sena ka eu pakaroo hari
karunya éu dhu nuka sémi ai dhu oe madhe sa.
7Te Roh Ama Lamatua tao boe édhi j'aj'i dhéu
madha'u. Te ngaa Na tao, seéna ka edhi j'aj'i dheu
dhu d'ara era, dhu te'a pasue, aa te'a taha tare

d'ara.
8 De baku makae peka-padhai j'ara-j'ara lula-

neti Lamatua edhi. Aa baku makae lula ja'a ne
ana bédho. Te ja'a maso bui lula ja'a pakako
sasab'a Na. De ladhe lamu lole Lii Lolo Be'a, eu
hud'i pa'éra ku iisi, ho dui j'aj'éra nuka semi ji'i
dui. Ladhe éu paraga dénge j'aj'éra sémi eééna,
ééna na Lamatua pa'éra d'ara eu.
910 Lula Lamatua ka dhu patabuli edhi neéti
koasa sasala-sasigo edhi.
Aa Na hag'e nare edhi ho j'aj'i dhéu unu Na

dhu mola-meéci.
Na pad'elo d'ara hua iia Na mi édhi, lula Na sue
édhi,
masi ka edhi tao boe ngaa-ngaa ho nia sémi
babe'a Na.
Lod'o Lamatua paj'aj'i méka rai-haha ne, te ngaa
pama'éte nare le ho hia Yesus Kristus mai,
sena ka Na pad'elo d'ara hua iia Na, aa pala
mamuri hia edhi.

% 1:5 Lii Lolo néti Dhéu Pajuu-paleha 16:1



2 Timotius 1:11 iii 2 Timotius 1:14

Ka Yesus Kristus mai le, aa bhoke paled'a ngaa
dhu uru eéna Ama Lamatua nelu tao,
aa pad'elo d'ara hua iia Nengu mi edhi.
Na palaho le koasa mamadhe!
Ne'e ka dhu j'aj'i Lii Lolo Be'a!

De cee dhu parcaya Lamatua Yesus, madhe heka
taa-taa, te ngaa mamuri maneéro toke d'ai
mia-mia dénge Ama Lamatua.

11 Neti eena ka, Ama Lamatua ded'e nare ja'a
j'aj'i dheu pajuu-paleha Yesus Kristus, sena ka
ja'a lole Lii Lolo Be'a Na, aa aj'a-nori dhéu étu
mia-mia.*

12 Séra sa ka dhu paj'éra ja'a etu d'ara ému
bedho ne. Te ngaa ja'a makae boe! Lula ja'a
ke'a le cee ka dhu ja'a parcaya, nuka Lamatua
Yesus. Aa ja'a ke'a kahei, peka na, Nengu ka dhu
panged'u sasab'a ne'e mi adhe-aai ja'a, Néengu
ka dhu bisa j'aga sasab'a ne'e, aa Nengu ka dhu
pa‘éra ja'a sena ka pakako sasab'a ne'e, toke
Néngu mai hari.

13De madhutu ka, j'ara mamuri neti a'aj'a dhu
leke dhu ja'a pad'elo le denge eéu. Ladhe eu
parcaya taruu, aa sue dheéu aa'i-aa'i sémi eena,
ne'e peka na, eu j'aj'i le éci denge Yesus Kristus.

14 Ama Lamatua pangéd'u le etu d'ara adhe-
aai eu kakaja éci dhu kab'ua, nuka a'aj'a dhu
leke. De ladhe-leru pabe'a kakaja éena! Pake

Roh Ama Lamatua dhu Mola-Meci dhu étu d'ara
edhi, sena ka hud'i laa Na pa'éra eu ho ladhe-

leru kakaja eéna paie-iie.

Onesiforus ladhe-leru Paulus étu d'ara ému
bédho

15 Ele boe eu tadeéengi le, na, Figelus, Hermo-
genes dénge dhéu leo néti propensi Asia séra,”™
pusi-pahae heka ja'a.

16-18 Te ngaa Onesiforus leko-leo neti rengu.
Na pakaj'éu boe néti ja'a. Eu mesa mu me'a,
lod'o ja'a étu kota Epesus era, néngu ka dhu
ladhe-leru ja‘'a. Limuri ne, na pea etu kota Roma
ne'e. Ropa na d'ai ne'e, na patangi-tenge ja'a etu
mia-mia. Ka na abhu ja'a etu d'ara emu bédho
ne. Te ngaa na makae boe. Na mai taruu ngad'o
ja‘'a ho pa'éra d'ara ja'a.

De ja'a manéngi séna ka Ama Lamatua pad'elo
d'ara hua iia Na mi Onesiforus denge a'ari na
aa'i-aa'li ra. Ladhe lod'o ele rai-haha ne, ho
Lamatua pama'éte lii langu dheéu rai-haha, ja'a
sanao ho Lamatua pama'ete dhu be'a hia mi
Onesiforus si.

2

Edhi hud'i mamuri ku nuka sémi sordad'u dhu
parai eela boe dénge komedhaa

1 Ana Timotius dhu ja'a sue! Yesus Kristus
d'ara hua iia titu kena. Limuri ne, éu eci le
denge Nengu. Na pa'era eu. De eu me'a dhoka
semi more di!

2Uru eéna, ja'a aj'a le eu étu madha dheu ae
lula-neéti j'ara mamuri Lamatua dhu mola. De
limuri ne ja'a manéngi éu, ho aa'i-aa'i dhu éu
tadengi neti ja'a, lamu aj'a hari hia dheu dhu eu

* 1115 Propensi Asia eéena, limuri ne j'aj'i negara Turki re béka
haa.

bisa léka si. Dhéu séra hud'i bisa lasi aj'a hari
semi eéna kahéi mi dheéu leo.

3 Edhi aa'i-aa'i ti, nuka sémi sordad'u Yesus
Kristus. De édhi pasae j'aj'éra semi Nengu kahei.
Lula eéu ne sordad'u dhu be'a, eu hud'i pasae
more ku pala unu mu.

4 Sordad'u dhu pakako sasab'a bisa boe sab'a
pab'ali denge sasab'a dhu leo. Dénge j'ara sémi
ne'e, nengu ne'a pakarej'e d'ara komedhaa na.

> Tare conto leo semi olaraga. Ladhe madhutu
lomba, hud'i madhutu ku atora na. Te ladhe
aad'o, na, kalua! Bisa boe abhu juara. Sémi
eena kahei, ladhe neo pakako sasab'a Lamatua,
madhutu ku atora Na.

S Ladhe kahei dhéu sab'a oka-tedhe. Na sab'a
denge teku rui na etu d'ara oka na. De néngu

ka dhu uru teka abhu hua-hela.
7 Pangee paie-iie conto séra. Pe Ama Lamatua

hia me'a meu j'ara sera aa'i-aa'i ra.

8 Pangee pabe'a-be'a mi Yesus Kristus. Néngu
eena ana-epu dheu aae Daud. Na madhe, te ngaa
Ama Lamatua pamamuri Ne. Eéna ka j'aj'i Lii
Lolo Be'a dhu ja'a laku peka-padhai etu mia-mia.

9 Lula ja'a lole Lii Lolo Be'a, ééna ka ja'a j'eéra
semi ne'e ne. Risi-risi hari ra eki-karadhe ja'a
dénge rate, tao ja'a semi dhéu bhelu-katub'a sa.
Te ngaa réngu taha rare boe Lii Lolo Be'a Ama
Lamatua.

10 De ja'a sadia pasae rupa-rupa j'aj'era. Sad'i
dhéu unu Lamatua dhu Na hag'e nare séra abhu
mamuri. Pe Ama Lamatua ded'e si padedha-
dedha, lula réngu j'aj'i dhéu unu Yesus Kristus.

11 Aa lii se'e mema léke tare'a:

“Ladhe édhi mangaku, na, Kristus madhe ho gati
edhi,
éc(ii ﬁeépa ka edhi madhe téke eele mamuri
ui,
heia edhi kahei mamuri bera-bera dénge Ne.
12 Ladhe edhi taha étu d'ara j'aj'éra,
edhi ted'u paredha sama-sama denge Nengu
kahei.
Te ngaa ladhe edhi pasili Ne,
Néngu pasili edhi kahéi.=
13 Masi ka d'ara edhi satia boe,
te ngaa Nengu satia taa-taa,
lula Nengu bisa boe leko-monya. Ngaa
dhu Na peka, éena ka dhu Na tao.”

Dheéu sab'a dhu Lamatua pakab'ua

14 Pasanéd'e dheu parcaya, séna ka rengu
baku bhelu j'ara se'e aa'i-aa'i ra. Kai si dénge
kolongara Ama Lamatua, ho ra loe eele ka néti
pa'uji lii padhai lii. Te aa'i-aa'i sera guna boe
ngaa-ngaa. Dhodhoka pa'ele iie ngangee neti
dheu dhu nanene.

15 Tenge j'ara dhu be'a, séna ka tao iisi éu nuka

semi dhéu sab'a dhu nia abhu koa néti Ama
Lamatua. Dheu sémi ééna parluu boe makae,

lula néengu eena sab'a sasab'a na denge be'a.
Eu hud'i j'aj'i dhéu dhu aj'a dénge mola Lii
Holo-Nori Lamatua mi dheu, aa baku denge koe-
kapengo. Lula Lii Holo-Nori Na, mola!

16 Pakaj'éu néti lii padhue dhu dénge boe
kolo-kapua, aa néti lii padhai dhu pakab'ua boe

Lamatua. Te séra sa dhoka tao dhéu asa bhelu-
katub'a.

17 Lii padhai dhu bhelu-katub'a sera paj'ala
semi éi papéd'a kangker. Lii padhai Himeneus
denge Filetus semi sera ka!

18 Dua ra aj'a sala, peka na, dheu madhe
mamuri aa'i hari le. Te ngaa eéna leke boe!
Denge j'ara semi eéna, rengu se piku eele neéti
ngaa dhu leke. Ngaa dhu réngu aj'a se'e, pa'‘ele
iie parcaya néeti dhéu cahag'e.

19 Te ngaa kapua dhu Ama Lamatua padhédi
nare eééna, kalau-karéto boe. Etu kapua ééna,
dhu suri peka na, “Lamatua tadhe méu dheu
unu Na,” aa, “Dheu cee dhu pahaha iisi mi Ama
Lamatua, hud'i pakaj'éu ku neti bhelu-katub'a.”
Kapua eéna, dhéu unu Lamatua.*

20-21 Ftu d'ara ému dhéu kaja, abhu rupa-rupa
meédha-panyau. Abhu dhu tao néti hualaa iia
dénge hualaa pudhi. Te ngaa abhu kahéi dhu
tao neéti aj'u denge rai kalili. Médha dhu kab'ua,
lamatua emu na d'ei pake etu d'ara iia-aala. Te
ngaa medha dhu biasa sera, lamatua ému makae
pake étu madha dheu. Sémi éena kaheéi dénge
dheéu rai-haha. Ladhe abhu dhu pakaj'éu iisi
ra neti bhelu-katub'a, nengu eci eena ka dénge
médha-panyau dhu kab'ua sera. Lamatua emu
d'éi pake ne, lula néngu dénge gaguna séna ka
tao rupa-rupa sasab'a dhu be'a.

22 Ana ngeéru séra manahu malai lula madhutu
dad'éi ra. Te ngaa éu, Timotius, hud'i j'aga ngi'u
mu paie-iie, ho baku madhutu dad'ei d'ara semi
ééna. Tenge j'ara ho tao dhu be'a taruu. Parcaya
taruu Lamatua. Mamuri pasue aa padame

déenge dhéu leo. Dhéu aa'i-aa'i dhu parcaya
Lamatua, dhu mamuri denge d'ara mola-meci,
rengu d'ei dhoka tao j'ara dhu be'a. De eu,
Timotius, hud'i mamuri ku sama sémi rengu
sera!

23 Ja'a pasanéd'e hari éu ca téka! Baku lamu
soro iisi asa d'ara lii langu dhu déenge boe kolo-
kapua. Te séra sa dhodhoka tao dhéu ho patao-
palaha di.

24 Dhéu dhu sab'a hia Lamatua nia boe j'aj'i
dheéu dhu tenge lii langu, sina ma? Te ngaa
rengu sera hud'i d'ara be'a denge dheu aa'i-aa'i
ra, dhu d'eélu-meu aj'a-nori dheu, dhu taha rare
d'ara ropa paraga denge dhéu dhu tema tenge
lii langu.

25 Rengu hud'i holo paie-iie dheu dhu palab'a
sera. Déenge semi eena, ele boe Lamatua hia si
ele-ho'a, héia ra semi rare ngaa dhu leke.

26 Héia ra mase'a, ka ra rai néti kacui-aai dhéu
aae nidhu, dhu uru eena eki si ho madhutu
dad'ei na.

3

D'ai lod'o éle rai-haha, dhéu rai-haha j'aj'i
sémi ngaa sa?

1 Timotius! Ladhe détu denge lod'o éle rai-
haha ne, j'aj'éra na ae titu kéna. Ja'a peka mema
dénge éu semi eéna.

2 Dheu dhoka sue ngi'u ra, aa manga'a doi-
dhari. Rengu padedha iisi, aa d'ei pahaha dheu
leo, d'ei pakarehe kolongara Lamatua, d'éi boe
nanene ina-ama ra, re'a boe manengi makasi,
kétu hadhu, d'ei boe madha j'ara Lamatua,

3re'a boe sue dheu, d'éi boe mamuri padame,
d'ei pa'ele iie kolongara dhéu, taha rare boe iisi
ra, bhelu-katub'a dhu risi eele, d'ei boe dhu be'a,

4 d'ei pahie mone aanga-angalai ra, ngangee
bab'a, aa tao ngi'u ra d'eélu-meu risi, madhutu
dhoka dad'ei d'ara risi neti dad'ei Lamatua.

5 Réngu tao iisi ra dhéu d'élu-meéu, te ngaa
dhu mola-méu lao. Koasa Lamatua abhu boe
etu d'ara ra. Baku padétu dénge dhéu semi séra
kahei!

6 Réngu maso asa d'ara ému dhéu dénge réehu
mare, ho lasi kakej'i d'ara dheu bheni dhu éra
boe, aa mud'a léke god'a. Dhéu bhéni sémi
sera sa, mamuri éetu d'ara sasala-sasigo dhu
udhu sobhu-sobhu, aa madhutu dhoka rupa-
rupa dad'ei d'ara ra.

7 Ropa ra tadengi mese hiu mai nori j'ara dhu
hiu, na, réngu madhutu rii. Te ngaa re'a boe
hag'e mia ka dhu leke, aa mia dhu sale.

8 Eu saned'e era lii lolo Yanes denge Yamres,
si?* Lod'o ééna, dua ra palab'a dénge Musa.
Mese taa limuri se'e, tatao ra eci eena ka. Réengu
palab'a dénge lii holo-nori dhu be'a. Ngangee ra
ele iie le, aa parcaya réngu léke boe.

9 Mese dhu léke boe semi séra sa, bisa boe
taha rare nebhu. Neébhu-nebhu dheu aa'i-aa'i
re'a gagoa réngu! Nuka sémi uru ééna dhéure'a
kapod'e-kabeli lula-néti Yanes dénge Yamres.

* 3.8 Ngara ‘Yanes denge Yamres’ abhu boe étu d'ara sasuri Lii
Moa Uru. Te ngaa abhu dhéu d'élu-méu cahag'e peka, na, ele
boe dua ra dhéu meu neti Masir dhu palab'a denge Musa lod'o
Musa lere neti dheu Isra'el kalua neti Masir. Baca lii lolo eéna
etu sasuri Kalua néti Masir 7:11.

Keépe pa'éra-eral lii holo-nori dhu éu semi more
le

10 Timotius! Eu me'a aa'i le mamuri ja'a. Eu
me'a aa'i ngaa dhu ja'a aj'a. Eu me'a j'ara
mamuri ja'a. Eu me'a d'ara dad'éi ja'a. Eu me'a
ngaa dhu ja'a parcaya. Eu médhi unu mu le, ja'a
taha kore d'ara, aa sasue ja'a mi dheu. Aa eu
me'a tasamia ja'a taha etu d'ara j'aj'éera dénge
be'a.

11 Eu me'a kahei ra hake-paparu ja'a, aa dui
rupa-rupa j'aj'éra. Ja'a abhu j'aj'éra sémi ééna
etu kota Antiokia, Ikonium, denge Listra. Te
ngaa Ama Lamatua patalale eele ja'a neti j'ara
sera aa'i-aa'i.»

12 Mema dheu aa'i-aa'i dhu parcaya Yesus
Kristus, aa neo mamuri mola-meci madhutu
dad'eéi Ama Lamatua, tatu dheu paj'éra réngu.

13 Ngaa hari, dhéu bhelu denge dheu kapod'e-
kabeli sera, asa tabha bhelu. Réngu kapod'e-
kabheli ho pamanahu dheéu leo, te ngaa rengu
sera leke kapod'e kahei.

14 Te ngaa éu hud'i kepe pa'éra-era lii holo-
nori dhu éu abhu le. Aa ngaa dhu éu parcaya

eena, madhutu taruu. Te eena ka dhu leke! Eu
me'a meu cee ka dhu aj'a aa'i-aa'i séra mi eu!

Eu bisa léka sil®

15 Karei néti éu ana iiki era, eu abhu a'aj'a le
isi neti Sasuri Mola-Meci Ama Lamatua. Neti
Sasuri se'e, éu me'a raha31a mamuri dhu léke,
dhu tao eu me'a méu j'ara mamuri. Néti eééna
ka, eu parcaya Yesus Kristus.

% 3:11 Lii Lolo néti Dhéu Pajuu-paleha 13:14-52, 14:1-7,8-20

16 Aa'i-aa'i dhu ra suri étu d'ara Sasuri Mola-
Meéci, mema Ama Lamatua ka dhu uri ho dheu
suri sera. Gaguna Sasuri eéna, nuka: aj'a dheu

ngaa dhu leke, pad'elo sasala dheu, ére hari
dheu asa j'ara dhu mola, aa nori dhéu ho béli-
beéeli mamuri madhutu dad'ei Lamatua.

7 Denge sémi eéna, Sasuri Mola-Méci ééna
bisa tao pameci dheu unu Lamatua séra, sena
ka rengu re'a sasab'a dhu be'a aa'i-aa'i.

4

Lamu peka Lii Holo-Nori Ama Lamatua

1-2 Beli-camed'a Yesus Kristus mai hari asa rai-
haha ne, ho ned'u paredha nuka semi Dheu Aae.
Masi ka dhéu dhu mamuri era, do dhéu dhu
madhe le, aa'i-aa'i ra lasi asa katanga madha Na,
sena ka Na pama'éte lii langu ra eci-eci. Neti
eena ka, etu madha Ama Lamatua denge Yesus
Kristus, ja'a manengi mi éu ho lamu peka-padhai
denge dheéu-dhéu, Lii Holo-Nori Ama Lamatua.
Eu pa'éra taruu! Baku pangee, na, lod'o dhu
be'a, do aad'o. Pad'elo sasala dheu, te ngaa kai
si pabe'a-be'a dénge lii mako. Pa'eéra d'ara dheu
pake lii holo-nori dhu léke.

3 Te béli-camed'a, dhéu ro'o heka nanene lii

holo-nori dhu léke. Pe ra kaboko rare mese-mese
dhu d'elu-meu padhue-padhai madhutu dad'ei

ra, séna ka pabe'a ro'a dhilu ra.

4Ra hutu dhilu ra ho tule eele lii holo-nori dhu
leke. Te ngaa pasa dhilu ra, ho nanene lii lolo

nanuku dhu leko-monya séra!

> Masi ka tasamia €éna ka, eu hud'i taha d'ara.
Pa'éra etu d'ara j'aj'era. Lamu lole Lii Lolo Be'a,

sena ka dheu semi rare Yesus Kristus. Soru-bara
dhéu dénge d'ara kateme, toke pa'éle sasab'a.

Baku denge d'ara cabéka.

6 Baku pusi dénge ngi'u ja'a ne, te lod'o
mamadhe ja'a détu le. Eci ééna ka dénge galaa
dhu isi na oe éle kéna.™

7 Te ngaa ja'a segi le étu d'ara pa'uji eéna
denge be'a. Ja'a rai d'ai le lane. Ja'a madhutu
taruu le Yesus Kristus denge be'a.

8 De ne'e ne, di eci ka dhu ja'a tatae. Nuka
piala juara dhu Lamatua tao téke le hia dhéu

aa'i-aa'i dhu mamuri mola. Lamatua edhi eéna,
nuka Dhéu pama'éete lii langu dhu mola. Dhu

ne'a boe bia cabeka. Ladhe d'ai ka lod'o na,
Na panged'u mi ja'a piala juara éena. Te ngaa
mesa boe ja'a di. Dheu aa'i-aa'i dhu sue Ne, aa
dhu mate mamai Na, réngu sera abhu piala semi
eena kahei.

Paulus moa péri-peri j'ara

9 Timotius! Mai ka lai-lai ngad'o ja'a!

10 Te limuri ne ja'a kaliu bia. Krekes la'e le asa
propensi Galati. Aa Titus la'e le asa rai Dalmatia.
Aa Demas sue risi j'ara-j'ara dhu leke boe étu
rai-haha ne, la'e le sa kota Tesalonika.*

11 Dhodhoka Lukas di dhu pea dénge ja'a etu
ne'e. Tenge more Markus séna ka dua mi mai

* 4:6 Lod'o dhéu Yahudi séra tao korban étu Emu Kapua
Manengi-Mangaj'i, abhu korban ca macam dhu hud'i bhori
anggor mi dedha mei korban. Ele boe Paulus pakasame mamuri
néngu nuka semi ei anggor dhu bhori oe ele kéna, j'aj'i
persembahan hia Lamatua. % 4:10 Kolose 4:14, Pilmon 24, 2
Korintus 8:23, Galati 2:3, Titus 1:4

palere-lere. Te néngu ééna bisa ladhe-leru ja'a
étu ne'e.®

127a'a hia le Tikikus la'e asa kota Epesus.*

13 Ladhe éu mai, baku bhélu meti kodho pana
ja‘a dhu teke eele etu emu Karpus etu kota Troas.
Aa baku bhelu meti dénge sasuri ja'a séra, risi-
risi dhu ja'a suri étu ka'uri badha.*

14 Aleksander, tuka tabaga eéna, tao bhelu dhu
ciki boe mi dedha ja'a. Hud'li néngu séne, te
beli-camed'a, Lamatua ka dhu b'ala ne, semi dhu
nengu tao mi dedha ja'a.»

15 Eu hud'i mage-mage ku dénge dhéu ééna,
lula nengu na d'ei palab'a lii-lii dhu edhi aj‘a-
nori.

16 Lod'o hiu-hiu ja'a titu etu madha hakim ho

Réngu aa'i-aa'i ra kako teéke eele ja'a mesa ku.
Te ngaa hud'i rengu sene! Pe Lamatua pabhelu

eele sasala ra.

17 Masi ka sémi eéna, te ngaa Ama Lamatua
teke eele boe ja'a. Na pa'éra ja'a, sena ka ja'a
bisa peka-padhai Lii Lolo Be'a Na dhu pakura
boe ciki sa. Ja'a lolo semi eééna ka mi dhéu
Yahudi boe, ho ra nanene Lii Lolo Be'a. Aa
pakaj'éu le neti mamadhe-mamopo.

18 Aa eéna na Ama Lamatua pakaj'eéu ja'a neti
bhabhelu-katub'a aa'i-aa'i ra. Aa lere néti ja'a

Z 4:11 Kolose 4:14, Pilmon 24, Lii Lolo néti Dhéu Pajuu-paleha
12:12, 25, 13:13, 15:37-39, Kolose 4:10 % 4:12 Lii Lolo néti Dhéu
Pajuu-paleha 20:4, Epesus 6:21-22, Kolose 4:7-8 ¥ 4:13 Lii Lolo
néti Dhéu Pajuu-paleha 20:6 % 4:14 1 Timotius 1:20, Lii Sod'a
Koa-Kio 62:12, Roma 2:6

dénge sod'a-mole laku asa sorga. Etu era nei,
Néngu ka dhu ned'u paredha.

Lamatua éena, kapai seli eele! Ja'a koa-
kio ded'e padedha-dedha Ne, dhu ma'ete boe!
Tare'a sémi eena.

Paulus katange sasuri na

19 Baku bhelu meti lii maho'o ja'a mi ina
Priskila denge dheu emu na Akila. Semi eéna
kahei, mi a'ari Onesiforus.*

20 Erastus pea etu kota Korintus. Ca hari ni,
ja‘a teke eele Trofimus etu kota Miletus, lula na
ped'a aae.»

21 Tenge j'ara séna ka lod'o d'ai méeka héru
pacuhi, eu dhu d'ai le ne'e. Angalai etu se'e se,
nuka: Ebolus, Pudes, Linus dénge ina Klaudia
pa‘adhu lii maho'o hia miu. Sémi éena kahei,
denge a'ari dheu Kristen dhu leo séra.

22]a'a sanao seéna ka Ama Lamatua sama-sama
denge eu taruu. Sena ka Lamatua pad'elo d'ara
hua iia Na mi miu aa'i-aa'i mi.

D'ai sange ne'e ka,
Paulus

© 4:19 Lii Lolo néti Dhéu Pajuu-paleha 18:2, 2 Timotius 1:16-17
% 4:20 Lii Lolo néti Dhéu Pajuu-paleha 19:22, Roma 16:23, Lii
Lolo neéti Dheu Pajuu-paleha 20:4, 21:29

